
idea egin du Uxue Al-
berdiren azken lanak
argitaratu zenez ge-
roztik. Baina nago da-
gokion baino dardara gutxiago
eragin duela zenbait esparrutan.
Izan ere, liburu hau ez da irakurri
eta siestara lasai joateko modu-
koa. Aitzitik, etxeko lotsei buruz
dihardu, plaza publikoko zapal-
kuntza sistemei eta biziraupen
estrategiei buruz. Oraindik ezta-
rrian trabatuta izango ditugu ba-
tek baino gehiagok bertan jasota-
ko bizipen eta hausnarketak.
Emakume bertsolariek egun
bizi dituzten trabak, zapalkun-
tzak, ahalduntze prozesuak, mi-
nak eta ilusioak aztertzeko as-
moz, plazaz plaza dabiltzan ha-
mabost bertsolari elkarrizketatu
ditu Alberdik. Argi geratzen da
helburua ez dela gaur egungo

emakume bertsolarien erradio-
grafiazehatz bat egitea, ez eta ha-
mabost bertsolari horien ahotan
emakume guztien ahotsa oro-
kortzea ere. Baina, era berean,
bide desberdinak jorratzen dituz-
ten bizipen pertsonalak izanik
ere, jatorrian zoru komun bat
azaleratzen dute: sistema patriar-
kala. Garai bati erantzuten diote
testigantzek, eta hala ere, ez dago

‘Kontrako eztarritik’

Idazlea: Uxue Alberdi.
Argitaletxea: Susa.

diskurtso homogeneorik, iritziek
collage bat osatzen dute, argazki
osoaren tankera sumatzen la-
guntzen digutenak. Hausnarke-
tarako helduleku, ekintzarako
abiapuntu.

Liburu honek, hortaz, «tresna
analitiko baten zirriborroa» osa-
tunahiluke, Alberdik berak ai-
tortu bezala, kontrako eztarria
estutzen digun korapiloa xehatu
eta deuseztatzeko moldeak erai-
kitzeko. 22 mugatze mekanismo
detektatu ditu autoreak, eta ho-
rien arabera antolatu elkarrizke-
tatuen testigantzak, Joanna Rus-
sek Nola ezabatu emakumeen
idazketaliburuan hasitako bide-
tik. Izan ere, liburu hau interes-
garria da bertsolaritzaren uniber-
tsoan dabiltzanentzat (bertsolari,
gai-jartzaile, epaile, antolatzaile,
bertsozale), baina baita bestelako
diziplinetakoentzat ere, berezita-
sunak berezitasun oinarri berera
bueltatzen baikara beti. Jule Goi-
koetxeak hitzaurrean laburbildu
moduan: «Liburu hau bertsolari-
tzari buruzkoa litzateke, emaku-
meak izaki unibertsalak balira».

Elkarrizketatuen hitzek espe-
rientziaren zilegitasuna ematen
diote liburuak azaleratzen duen

biolentziari. Alberdiren hitzek,
berriz, analisia eta hausnarketa
errazten diote irakurleari. Egiak
mahai gainean jartze horretan,
bizipenen zilegiztatze horretan
—liburu bat behar genuen horre-
tarako?—, esango nuke liburu ho-
nek bertsogintzaren zenbait irudi
idiliko kraskatzea lortu duela,
baina biktimismoan erori gabe.
Izan ere, bideko irakaspenak, po-
zak eta ilusioak ere ageri dira el-
karrizketatuen hitzetan, «gure
festa» sortzeko ahaleginetik era-
torriak. Eta horietan, feminismoa
aipatzen dute ahalduntzeko tres-
na gisa. Autoreak kolektiboari
ahotsa eman izanak ere asko esa-
ten du, egin baitzezakeen Alber-
dik diskurtso propioago bat elka-
rrizketak baliatuta, baina bakoi-
tzaren hitzak zehatz-mehatz eta
izen-abizenez jartzeak badu ko-
lektiboaren aldarririk, desberdi-
nen arteko ahizpatasunaren al-
darririk.

Kontrako eztarritik irakurri
ostean, ezinen dugu eduki arazo-
en jakitun izan aurreko loaldi go-
xorik. Ez dugu izanen ezjakinta-
sunaren aitzakiarik, ez ezikusia-
rena egiterik. Digeritzeko asko
daukagu oraindik.

Norezda

martetar izan?

puintxo ilustratua da, irudi-

men jolas baten bidez, seni-

de txikiarekin duen harre-

manaz pentsarazten diona
irakurleari. Beharrik, etxe asko-
tan gertatzen den egoera hori:
haurrideen arteko harremana,
zaharragoa denaren ikuspuntu-
tik behatuta.

Ipuineko haur txikia pare bat
urteko haurra dela suposatu be-
har dugu, eta balizko irakurlea
lauzpabost urtetik aurrerakoa.
Izenburuak iradokitzen duenez,
kontakizunaren gakoa haurride
zaharragoei txikiagoek egunero-
koan nola eragiten dieten azter-
tzeada, umorea erabiliz.

Martetargisa izendatuta, dis-
tantzia bat eskaintzen zaio ira-
kurleari, emozioak libreago adie-
razi ahalizan ditzan. Halako libu-

ruak bitartekari batekin irakurri
ohi dira, alegia, haurrak belarri-
tik irakurtzen du. Halere, badira
pasarte batzuk letra lotuan ida-
tzita daudenak, haurrak halako
grafiarekin praktikatu dezan, es-
kolan grafia mota hori erakusten
badiete, bederen.

Biziki gomendatuko nioke li-
burua halako unea bizi duen edo-
zein familiari, baina, betiere,
haurra estutu gabe, irakurketa-
ariketa sufriarazle bat bihurtu
gabe. Otoi.

‘Nolabainatu martetar bat’
Idazlea: Franco Vaccarini. llustratzailea:
Carlos Higuera. ltzultzailea: Xabier
Olaso. Argitaletxea: Ibaizabal.

puin luzea da, hamar ilus-

traziorekin jantzia, eta izen-

buru gabeko 29 ataletan ba-

natua. Protagonista Arrako
neskatoa da, nerabezaroan sartu
berria. Labur, eta gako direnak
adierazi gabe, konta daiteke isto-
rioa abiatzen delaamonaren ba-
serri hustutakora Arrakok eta gu-
rasoek egiten duten bisitan. Arra-
kok ganbaran amonaren kutxa
zaharra zabaltzen du, eta han ba-
rruan topatzen dituenak iragane-
raeramango dute.

Zein iragan bisitatuko ditu? As-
ko etamolde guztietakoak. Arba-
soak, emakumeak batzen dituen
hari mataza, 36ko estatu kolpea,
gurasoen familien iragana... Ba-
koitzeko hausnarketarako ate bat
zabaltzen dio irakurleari, baina
atez bestalde dagoenaz gutxi esa-

ten zaigu. Mitologia, feminismoa,
gerrako galtzaile eta irabazleak,
osteko jazarleak eta jazarriak, ho-
rien ondorengoak, gurasoekiko
komunikazioa... [zenburuak dio-
enaren kontrara, hari mutur asko
eskaintzen dira.

Halere, irakurketa jario batean
doanez, erritmo bizian, balizko
irakurle nerabeeizein hari mutu-
rri heldu dioten galdetuko nieke,
eta handik tiraka hasi. Bide batez,
ilustrazioek kontakizunean du-
ten partaidetza itzela iruditu zait.

‘Hari single bat’
Idazlea: Idoia Garzes.
llustratzailea: Leire Urbeltz.
Argitaletxea: Erein.

‘Bizitza motor gainean’

Idazlea: Xabier Mendiguren.
Argitaletxea: Elkar.

inara da Xabier Mendigure-

nen liburuko protagonista,
18 urteko gazte bat. Amariaurre
eginez, ikasketak utzi etaamo-
naren etxera joango dabolada
baterako. Handik bidalitako es-
kutitzen bidez joango da irakur-
lea Ainara nahiz haren ingurua
ezagutzen: bururatzen zaizkion
ideiak, gertatzen zaizkionak...

‘Bertsolari’. 115. zenbakia

Argitaratzailea: Bertsolari aldizkaria.

rgitaratu berri du udazkene-

ko alea Bertsolarialdizka-
riak. Bertsolamintza jardunaldie-
tako gogoetak, orain gutxi hilda-
ko Iraola anaien bizitzari
buruzko testuak, eta bertsolari-
tza eta beste diziplina batzuk uz-
tartuz zenbait sortzailek esku ar-
tean dituzten proiektuak jaso
ditu, besteak beste.

hem n

‘Hemen’. 62.zenbakia
Argitaratzailea: Frontera.

rlijio gogoetarako Hemenal-

dizkariak Demokrazia: S.0.S
izenajarridio bere azkeneko zen-
bakiari. Artikulu bana idatzi dute
Daniel Inneratyk, Xabier Ezeiza-
barrenak, Xabier Aierdik, Victor
Codinak, Xabier Itzainak eta Txe-
ma Ramirez de la Piscinak. Ohiko
atalei ere eutsidie.



